
Azalpena

Quantum Designer Physics tailerrak fenomeno fisiko interesgarrienetako batzuk nanoeskalan aztertzeko
espezifikoki diseinaturiko material sistemen arloan berriki egin diren aurrerabideak azpimarratuko ditu.
Oro har esanda, fenomeno horiek errotazioarekin, topologiarekin eta koherentziarekin daude lotuta, eta
horregatik dituzte materialek funtzionalitate kuantikoak. Materia Kondentsatuaren Fisika ezaguna da
material sistema anitz eskaintzen dituelako, eta horietan ia edozer fisika aurki eta azter daitekeelako,
nahiko erraz. Baina, material kuantikoen garapen gero eta handiagoa dela eta, badirudi nahi dugun
fisika ezartzeko material sistema egoki bat diseina daitekeela enkargupean. Hala, portaera interesgarri
bat erakusteko sor litekeen “jostailu eredu” bat sistema materialean ezar liteke eta errealitate bilakatu.

Tailer honek material kuantikoen arloko aditu nagusiak bilduko ditu eta helburu izango du Donostia
bezalako esparru eder batean fisika berriari buruzko eztabaida pizteko giro aproposa sortzea. Hainbat
dimentsiotako sistema kuantiko arrunt eta topologikoen sorkuntzan egin diren azken aurrerabideei
buruz eztabaidatuko dugu, baita grafenoan eta n-dimentsiodun beste material batzuetan oinarrituriko
material kuantiko exotikoenei buruz ere. Spinean oinarrituriko konputazio kuantikoaren aurrerabideari
buruz egunean jarriko gara, begirada teknologia kuantikoen etorkizun oparoan jarrita. Gure agendan
dira, halaber, Majorana egoeren bilaketa sistema hibrido supereroaleetan, eta konputazio kuantiko
topologikoa. Espero dugu tailerrak lankidetzak sustatzea eta bertaratuak inspiratzea oinarrizko fisikaren
arazo berriei aurre egiteko aplikazioak sortuko dituzten eta etorkizuneko teknologien aurrerabidea
ahalbidetuko duten ideia handi eta bereizgarriak izan ditzaten.

Helburuak

Funtzionalitate kuantikoak dituzten material aurreratuen diseinuaren esparruan lan egiten duten
aditurik onenak elkartzea.

Arlo horretan egin diren azken garapenak aurkeztea eta eztabaidatzea, eta etorkizuneko ikerketek
izango duten norabidea zehaztea.

Fisikari teoriko eta esperimentalen arteko eztabaida eta lankidetza sustatzea, Donostiako zientzialariak
barne.

Abiadura handian garatzen ari den arlo honetako zientzialari gazte eta bikainek beren lana aurkezteko
eta ikusgarri egiteko baldintza egokiak sortzea.

